
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 30-Ի N 797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. ՀՀ էկոնոմիկայի նախարարություն
	06.08.2024թ.

	
	N 01/15605-2024

	Նախագծով՝ մասնավորապես 1-ին մասի 2-րդ և 3-րդ կետերով, նախատեսվում են մի շարք սահմանափակումներ, որոնց շեմերի խախտման պարագայում սահմանափակվում է արտաքին տնտեսական գործունեություն իրականացնող անձանց օրինապահության հավաստագրի տրամադրումը։ Մինչդեռ Նախագծի հիմնավորման մեջ բացակայում են որևէ հաշվարկ, վերլուծություն, որոնց հիման վրա սահմանվում են այդ սահմանափակումները։
Ելնելով վերոգրյալից առաջարկում ենք Նախագծի հիմնավորման մեջ առկա խնդիրներին առավել առարկայական անդրադարձ կատարել և նախատեսել այնպիսի սահմանափակումներ, որոնք ամրապնդված կլինեն հիմնավոր հաշվարկներով և վերլուծություններով։ 
	Ընդունվել է, նախագծի հիմնավորումը որոշակիորեն լրամշակվել է։
Միաժամանակ, նախագծով համապատասխան շեմերի կիրառությունը նախատեսվել է արդեն իսկ գործող համանման դրույթների հիման վրա (մասնավորապես, ՀՀ կառավարության 12.08.2021թ․ N 1324-Ն որոշմամբ սահմանված)։ Միաժամանակ, ՀՀ պետական եկամուտների կոմիտեի կողմից իրականացված վերլուծության արդյունքների հիման վրա նախատեսվել են նաև արժեքային շեմեր՝ նպատակ ունենալով առավել նվազ նշանակություն ունեցող իրավախախտումները չդիտարկել օրինապահության հավաստագրի տրամադրման վերաբերյալ որոշման կայացման ժամանակ։

	2. ՀՀ ֆինանսների նախարարություն
	01/2-1/16914-2024

	
	12․08․2024թ․

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։


	3. ՀՀ արդարադատության նախարարություն
	/27.3/36756-2024

	
	17․09․2024թ․

	1. «Հայաստանի Հանրապետության կառավարության 2024 թվականի  մայիսի 30-ի N 797-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նոր խմբագրությամբ շարադրվող Հայաստանի Հանրապետության կառավարության 2024 թվականի  մայիսի 30-ի N 797-Ն որոշման (այսուհետ՝ Որոշում) Հավելվածի 3-րդ կետի 3-րդ ենթակետում լրացվող նախադասության «Սույն կետով» բառն անհրաժեշտ է փոխարինել «Սույն ենթակետով» բառերով: Նույն դիտարկումը վերաբերում է Նախագծի 1-ին կետի 3-րդ ենթակետով նոր խմբագրությամբ շարադրվող Որոշման Հավելվածի 3-րդ կետի 4-րդ ենթակետին, Նախագծի 1-ին կետի 4-րդ ենթակետով Որոշման Հավելվածի 3-րդ կետում լրացվող նոր 4.1-ին և 4.2-րդ ենթակետերին:
2. Նախագծի 1-ին կետի 3-րդ ենթակետով նոր խմբագրությամբ շարադրվող Որոշման Հավելվածի 3-րդ կետի 4-րդ ենթակետում «և (կամ)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները: Նույն դիտարկումը վերաբերում է Նախագծի ամբողջ տեքստում կիրառվող նույնանման ձևակերպումներին:
3. Բացի այդ, Նախագծի 1-ին կետի 3-րդ ենթակետով նոր խմբագրությամբ շարադրվող Որոշման Հավելվածի 3-րդ կետի 4-րդ ենթակետում առկա է չհամարակալված պարբերություն, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը՝ անհրաժեշտ է նշված պարբերությունը համարակալել: Նույն դիտարկումը վերաբերում է Նախագծի ամբողջ տեքստում չհամարակալված պարբերություններին:
Նախագծի 1-ին կետի 3-րդ ենթակետով նոր խմբագրությամբ շարադրվող Որոշման Հավելվածի 3-րդ կետի 4-րդ ենթակետում «արտաքին տնտեսական գործունեություն իրականացնող անձի» բառերն անհրաժեշտ է փոխարինել «անձի» բառով՝ հիմք ընդունելով Որոշման Հավելվածի 1-ին կետը: Նույն դիտարկումը վերաբերում է Նախագծի 1-ին կետի 4-րդ և 8-րդ ենթակետերին:
4. Նախագծի 1-ին կետի 4-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:
Բացի այդ, Նախագծի 1-ին կետի 4-րդ ենթակետով Որոշման Հավելվածի 3-րդ կետում լրացվող նոր 4.1-ին ենթակետում «օրենքի» բառից առաջ կիրառվող «Հայաստանի Հանրապետության» բառերն անհրաժեշտ է հանել, հիմք ընդունելով՝ «Նորմատիվ իրավական ակտերի մասին» օրենքի 18-րդ հոդվածը:
	Ընդունվել է։ Կատարվել են համապատասխան փոփոխություններ:













Ընդունվել է: Կատարվել է համապատասխան փոփոխություն:





Ընդունվել է: Կատարվել են համապատասխան փոփոխություններ:






Ընդունվել է: Կատարվել են համապատասխան փոփոխություններ:






Ընդունվել է: Կատարվել են համապատասխան փոփոխություններ:


	4. ՀՀ Վարչապետի աշխատակազմի ֆինանսատնտեսագիտական վարչություն

	02/16.2/33036-2024

	
	09.10․2024թ․

	1.  Որոշման նախագծի 1-ին կետի 1-ին ենթակետով առաջարկվում է «Հավելվածի 3-րդ կետի 1-ին ենթակետում «ավելացված արժեքի հարկ վճարող» բառերից հետո լրացնել «, ինչպես նաև առնվազն հաշվետու ժամանակահատվածի սկզբի օրվա դրությամբ անձը ունեցել է պետական գրանցում կամ հաշվառում» բառերը», որը գտնում ենք խնդրահարույց:
Այսպես, գործող որոշման հավելվածի 3-րդ կետով և 1-ին ենթակետով սահամանված են.   
     «3. Օրինապահության հավաստագիրը տրամադրվում է անձի կողմից սույն կարգի 10-րդ կետում նշված դիմումը ներկայացնելու օրն ընդգրկող տարվան նախորդող տարվա հունվարի 1-ից մինչև սույն կարգի 10-րդ կետում նշված դիմումը ներկայացնելու օրվան նախորդող ամսվա վերջին օրը ներառող ժամանակահատվածում (այսուհետ` հաշվետու ժամանակահատված) հետևյալ չափանիշների միաժամանակյա բավարարման դեպքում՝
1) սույն կարգի 10-րդ կետում նշված դիմումը ներկայացնելու օրվա դրությամբ և հաշվետու ժամանակահատվածի բոլոր օրերին անձը հանդիսանում է Հայաստանի Հանրապետության հարկային օրենսգրքով սահմանված կարգով ավելացված արժեքի հարկ վճարող»:
 Հաշվի առնելով  «Նորմատիվ իրավական ակտերի մասին» ՀՀօրենքի 16-րդ հոդվածի 7-րդ մասը՝ վերը նշված լրացման արդյունքում ստացվում է, որ.
      ա)  եթե լրացումը անձի համար նույն ենթակետով սահմանված ավելացված արժեքի հարկ վճարող հանդիսանալու չափանիշի հետ չկապված չափանիշ է, ապա օրինապահության հավաստագրի տրամադրման համար բավարար կլինի միայն հաշվետու ժամանակահատվածի սկզբի օրվա դրությամբ անձի պետական գրանցված կամ հաշվառված լինելու չափանիշը (հարկ է նշել, որ սահմանված կարգով ավելացված արժեքի հարկ վճարող հանդիսացող անձը արդեն իսկ ունենում է  պետական գրանցում կամ հաշվառում), 
 բ) եթե լրացումը անձի համար նույն ենթակետով սահմանված կարգով ավելացված արժեքի հարկ վճարող հանդիսանալու չափանիշի հետ միաժամանակյա գործող չափանիշ է, ապա լրացվող չափանիշի անհարաժեշտությունը բացակայում է, քանի որ, եթե անձը հաշվետու ժամանակաշրջանում հանդիսանում է սահմանված կարգով ավելացված արժեքի հարկ վճարող, ապա այդ անձը հաշվետու ժամանակահատվածի սկզբի օրվա դրությամբ ունի պետական գրանցում կամ հաշվառում»:
2. Որոշման նախագծի հիմնավորման մեջ միայն շարադրված են որոշման նախագծի վերաբերյալ ընդհանուրուր բնույթի մոտեցումներ և բացակայում են որոշման նախագծով կատորվող առաջարկությունների վերաբերյալ կոնկրետ և հստակ հիմնավորումներ:  
Ելնելով վերոհիշյալից, առաջարկում ենք որոշման նախագծը և որոշման նախագծի հիմնավորումը լրամշակել վերը նշված դիտողություններին և առաջարկություններին համապատասխան:

	Ընդունվել է: Նախագծից հանվել է նշված չափանիշը:

